
Zenbait galdera 
TXILLARDEGI / Hizkuntzalari eta idazlea 

«No pasa nada. Alarmismos 
fuera»... 

Azter dezagun egoera. 
Boto-kopuruen mistikan erori 
gabe, baina hauteskundeen 
balio adierazgarria ukatu 
gabe. Hauteskundeak gizarte-
termometroa dira. Termome-
troa jarriz eritasunak ez dira 
sendatzen. Baina termometroak salatzen digun 
kalenturari kasorik ez eginez ere ez. 

Zer esan nahi du Hegoaldean «gehiengo 
abertzalea» dugun esaldi horrek? Hiru hipotesi: 
1.- HB da indar abertzale bakarra: españolistek 
%85,4 boto. 2.- EA ere indar abertzalea da: es-
pañolistek %76,2 boto. 3 - Hiru alderdi aber-
tzale daude, HB-EA-PNV: españolistek %55,7. 
«Gehiengo abertzalea»rena, gezurra da. Hemen 
gehiengo españolista dago; are PNV, zen-
tzuaren kontra, abertzaletzat jotzen bada ere. 

Garaikoetxea eta Arzalluzen arteko gatazka 
partikular horretan, nabarmen agertzen da EA 
dela galtzailea: EAk %1,26 galdu, PNVak 
% l .06 irabazi. (Diferentzia xume hori 
—%0,20— Gurrutxagaren taldeari dagokioke). 
Nahiz EAk borroka armatua gaitzetsi... 

Españolistak gora: + % 11,37. Bai PP es-
kuin aldetik (+ 5,06); bai IU-PSOE «ezker» al-
detik (+ 6,51). PNVak berak ere gora egin du 
(+ 1,06), eta nik neuk joera berean jartzen dut 
igoera hau. 

Ez da egia, bestalde, Europako mogimendu 
«abertzaleak», oro har, beherantz doazenik, 
ideologia orokortzaileen porrotak, nazionalis-
moen azkartzea ekarri du, 

Euskal Herrian, bereziki, aski da euskararen 
aldeko jaien indarketa, erdal eskola-ereduen 
gainbeherakada, eta gainerakoak, kontutan har-
tzea, Euskal Herrian, gazteen artean bereziki, 
«sentirse cómodos en España» delakoak oinarri 
segururik ez duela somatzeko. 

Azken galdera bat. Zer esango genuke 
PNVak edo EAk 600 preso eta ehunka mili-
tante nekagaitz izanik ere, bototan behera iku-
siko bagenitu? 




